
Tillaga   

Norðurlandaráð beinir þeim tilmælum til Norrænu ráðherranefndarinnar 

 

að hrinda í framkvæmd samstarfsáætlun í félags- og heilbrigðismálum 2022-

2024 eins og lýst er í drögum að ráðherranefndartillögu og að teknu tilliti til 

sjónarmiða nefndarinnar. 

 

Bakgrunnur 

Samstarfsáætlun Norrænu ráðherranefndarinnar í félags- og heilbrigðismálum  

(MR-S) fyrir tímabilið 2022-2024 á að efla þekkingarþróun og miðlun reynslu af 

sameiginlegum áskorunum á sviðum heilbrigðis og velferðar á öllum Norðurlöndum. 

Meginmarkmiðið er að skapa aðgerðir og lausnir sem eiga þátt í að þróa stefnu og 

tryggja sjálfbærni norrænna velferðarsamfélaga, staðbundið, svæðisbundið, á 

landsvísu og norrænt á tímum aðhalds í fjármálum. Grundvallarforsenda samstarfsins 

er að ná norrænum ávinningi. 

 

Starfið á fagsviðinu tekur mið af tveimur stefnumarkandi úttektarskýrslum. Samstarf 

á sviði félagsmála að stuðla að sjálfbærri og öruggri velferð allra íbúa norrænna 

samfélaga. Til að þetta megi takast er mikilvægt að hrinda í framkvæmd fjórtán 

tillögum í stefnumarkandi úttektarskýrslu Árna Páls Árnasonar (2018) „Þekking sem 

nýtist: Tillögur um aukið norrænt samstarf á sviði félagsmála“.  

 

Á sama tíma er unnið áfram í norrænu samstarfi að heilbrigðismálum út frá stefnu-

markandi úttektarskýrslu eftir Bo Könberg (2014), „Framtíðarsamstarf Norðurlanda í 

heilbrigðismálum“. Meta þarf áhrif þeirra aðgerða til að tryggja mikilvægi ákvarðana í 

heilbrigðismálum í framtíðinni og geta brugðist við brýnum áskorunum. Efla þarf 

norrænt samstarf í heilbrigðismálum til að geta viðhaldið og þróað algilt heilbrigðis- 

og hjúkrunarkerfi, tryggt frjálsan og jafnan aðgang allra íbúa Norðurlanda og brugðist 

við ójöfnuði í heilbrigðismálum. 

Svar Norrænu ráðherranefndarinnar 

Samstarfsáætlun ráðherranefndarinnar í félags- og heilbrigðismálum fyrir tímabilið 

2022-2024 er almenn stefna í norrænu samstarfi á þessu sviði. Velferðarnefnd 

Norðurlandaráðs kom snemma að gerð samstarfsáætlunarinnar og átti jákvæða og 

uppbyggjandi umræðu um markmið og forgangsröðun hennar þegar tillagan að 

samstarfsáætlun var kynnt á fundi nefndarinnar. Norðurlandaráð benti á mikilvægi 

þess að halda áfram aðgerðum gegn sýklalyfjaónæmi og afleiðingum kórónaveiru-

faraldursins, ekki síst hvað varðar samhengi milli líkamlegrar og andlegrar heilsu. 

Umræddar aðgerðir eru dæmi þess sem ber að setja í forgang á gildistíma 

áætlunarinnar.  

 
Samstarfsáætlunin styðst við framtíðarsýn Norrænu ráðherranefndarinnar fyrir 2030 
um að Norðurlöndin eigi að vera sjálfbærasta og samþættasta svæði í heimi, og þrjú 
stefnumarkandi áherslusvið hennar sem eru græn, samkeppnishæf og félagslega 
sjálfbær Norðurlönd. Samstarfsáætlunin skýrir með dæmum framkvæmdaáætlun 
framtíðarsýnarinnar 2021-2024 og tólf markmið hennar og sýnir hvað ráðherra-
nefndin (MR-S) hyggst ná fram til ársins 2024, einnig hvaða málaflokkar verða í 
forgangi í samstarfinu. Sjónum verður sérstaklega beint að áherslusviðinu félagslega 
sjálfbær Norðurlönd, að gæðum, jafnræði og öryggi í heilbrigðis- og velferðar-
þjónustu fyrir alla (markmið 9 í framkvæmdaáætluninni).  
 
Umfangsmikið norrænt samstarf er mikilvægt til að geta tekist á við sameiginlegar 
áskoranir og ná norrænum ávinningi með sameiginlegum lausnum. 
 

Norræna ráðherranefndin telur hér með að orðið hafi verið við tilmælunum. 

Sjónarmið nefndarinnar 

Nefndin þakkar fyrir svar Norrænu ráðherranefndarinnar við tilmælum 8/2022 og 

álítur að komið hafi verið til móts við sjónarmið nefndarinnar. 

 

Nefndin álítur að með þessu svari sé afgreiðslu tilmæla 8/2022 um samstarfsáætlun 

Norrænu ráðherranefndarinnar í félags- og heilbrigðismálum 2022-2024 lokið af hálfu 

ráðsins. 

